
Lýsing á deiliskipulagstillögu sbr. 40. gr. skipulagslaga nr. 123/2010  

Í vinnslu er deiliskipulag fyrir Narfastaðaland 4 no. 2A 

(landnr. L203958) í Hvalfjarðarsveit. Landið er 28,3 ha 

en deiliskipulagið nær aðeins til hluta þess; 1,5 ha 

svæðis nyrst í landinu. Landið er á framræstri mýri, sem 

hentar vel undir hvers kyns landbúnað. Skipulagssvæðið 

afmarkast af bygginarreitum gróðurhúsa í suðri og vestri 

og að mestu í norðri, byggingarreit íbúðarhúss í austri og 

heimreið og bílaplani að hluta í norðri.  

 

Fyrirhugað deiliskipulag 

Fyrir utan framræsluskurði er landið óraskað. 

Landeigendur hafa hug á að byggja upp lífræna ræktun 

grænmetis, bæði í beðum og köldum gróðurhúsum og 

hyggjast setjast að á jörðinni, ásamt börnum sínum. Í 

skipulaginu verða skilgreindir fimm (5) byggingarreitir;  

einn fyrir íbúðarhús á einni hæð, einn fyirr skemmu og 

þrír fyrir gróðurhús. Á hverjum byggingarreit fyrir 

gróðurhús verða reist tvö eða fleiri minni gróðurhús, 

m.a. til að draga úr hættu á foktjóni. Gróðurhúsin 

verða plasklædd á timburgrind. 

Við gildistöku deiliskipulags stendur til að byggja íbúðarhúsið og eitt gróðurhús, auk þess sem ræktun 

utandyra mun hefjast sama vor. Skemma og fleiri gróðurhús verða byggð ári seinna. 

  

Mynd 2 – Afmörkun deiliskipulagssvæðis og möguleg staðsetning byggingarreita. 

Skipulagssvæði 

Mynd 1 - Yfirlitsmynd úr Aðalskipulagi 
Hvalfjarðarsveitar 2008-2020 



  

 
 

Tengsl tillögu við aðrar skipulagsáætlanir 

Aðalskipulag Hvalfjarðarsveitar 2008-2020 er í gildi. Skipulagssvæðið er skilgreint landbúnaðarland og er 

því áætluð framkvæmd í samræmi við aðalskipulag. 

 

Áhrif áætlunar á umhverfi og samfélag 

Öll uppbygging samkvæmt þessari skipulagsáætlun á sér stað á skilgreindu landbúnaðarlandi, sem hefur 

verið framræst. Áhrif á umhverfi verða mjög lítil og staðbundin. 

Samfélagsleg áhrif verða jákvæð, þar sem uppbygging mun leiða af sér að barnafjölskylda sest að í 

sveitarfélaginu og framboð og fjölbreytileiki fersks grænmetis, ræktaðs í héraði, mun aukast. 

 

Umsagnaraðilar 

Umsagnaraðilar eru Skipulagsstofnun, Umhverfisstofnun, Minjastofnun og Heilbrigðiseftirlit Vesturlands. 

Tillagan verður send fyrrgreindum aðilum til umsagnar þegar sveitarstjórn hefur samþykkt hana. 

 

Skipulagsferli, kynning og samráð 

Lýsing á skipulagstillögu verður kynnt íbúum sveitarfélagsins og öðrum hagsmunaaðilum í nóvember 2018. 

Hún mun verða auglýst með áberandi hætti og verður jafnframt aðgengileg á heimasíðu og á skrifstofu 

Hvalfjarðarsveitar. Gert er ráð fyrir að deiliskipulagstillaga Narfastaða 4 no. 2A verði kynnt íbúum í 

upphafi árs 2019 og samþykkt í sveitarstjórn í febrúar/mars 2019. Að lokinni samþykkt skal sveitarstjórn 

senda tillöguna til umsagnar Skipulagsstofnunar. Hafi Skipulagsstofnun ekki gert athugasemdir innan 

fjögurra vikna verður tillagan auglýst sbr. 41. mgr. skipulagslaga nr. 123/2010. Gera má ráð fyrir að 

tillagan verði auglýst í mars/apríl 2019.  


